
Монгол Улсын Их Хурлын 2017 оны хаврын ээлжит чуулганы 
Эдийн засгийн байнгын хорооны 2017 оны 4 дүгээр сарын 13-ны өдөр 
/Пүрэв гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 23 цаг 06 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Т.Аюурсайхан, Ж.Бат-Эрдэнэ, Л.Болд, Ц.Даваасүрэн, З.Нарантуяа, Л.Элдэв-Очир, Л.Энх-Амгалан, Д.Эрдэнэбат.

Нэг. Концессын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга З.Мөнх-Оргил, Макро эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ө.Баттулга, Төсвийн нэгтгэлийн хэлтсийн дарга Д.Өлзийсайхан, Орлогын хэлтсийн дарга Э.Алтанзул, Зарлагын хэлтсийн дарга О.Хуягцогт, Санхүүгийн зах зээл, даатгалын хэлтсийн дарга Н.Мандуул, Макро эдийн засгийн бодлогын хэлтсийн дарга Н.Энхбаяр, Өрийн удирдлагын хэлтсийн дарга Б.Сүх-Очир нар оролцов. 

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан байлцав.



 Хуулийн төслийн талаар Төсвийн байнгын хорооны дарга Ч.Хүрэлбаатар танилцуулав. 

Танилцуулгатай холбогдуулан Улсын Их Хурлын гишүүн Х.Болорчулуун, С.Чинзориг, М.Оюунчимэг, Ж.Мөнхбат, Б.Жавхлан, Д.Тэрбишдагва нарын тавьсан асуултад Төсвийн байнгын хорооны дарга Ч.Хүрэлбаатар, Монгол Улсын сайд, Засгийн газрын Хэрэг эрхлэх газрын дарга Ж.Мөнхбат, Сангийн сайд Б.Чойжилсүрэн нар хариулж, тайлбар хийв.

Улсын Их Хурлын гишүүн Ж.Ганбаатар, Б.Энх-Амгалан, Д.Дамба-Очир, Ж.Мөнхбат, М.Оюунчимэг, Б.Жавхлан, Д.Дамба-Очир нар үг хэлэв.

Д.Тэрбишдагва: - Концессын тухай хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя.

Зөвшөөрсөн:                         10

Татгалзсан:                              1


Бүгд:                                      11

90.9 хувийн саналаар дэмжигдлээ.

Байнгын хорооноос гаргах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 1 цаг 01 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 24 цаг 07 минутад өндөрлөв.

Тэмдэглэлтэй танилцсан:


ЭДИЙН ЗАСГИЙН БАЙНГЫН


ХОРООНЫ ДАРГА                                                                  Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 
2017 ОНЫ ХАВРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 04 ДҮГЭЭР САРЫН 13-НЫ ӨДӨР 

/ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ

Хуралдаан 23 цаг 06 минутад эхлэв.


Д.Тэрбишдагва: - Асуудлаа танилцуулъя. Хэлэлцэх асуудал дээр Концессын тухай хуульд нэмэлт, өөрчлөлт оруулах тухай хуулийн төсөл. Төсвийн байнгын хорооноос боловсруулсан. За энэ хуулийн төслийн талаар Төсвийн байнгын хорооны дарга Ч.Хүрэлбаатар танилцуулах юм байна. Тэгээд дараа нь асуултаа хариулт явагдана. 

Хуулийн төслийн талаар. Энэ бичлэг сайн хийж байгаа биз. Энэ их түүхэн шийдвэр гарах байх шүү. Зөв буруу шийдвэр өнөөдөр гарах байх. Хууль зөрчсөн шийдвэрүүд гарах байх. Нэг Байнгын хорооныхоо хуульд байгаа юмыг нөгөө Байнгын хороо нь хууль өөрчилчихөөд одоо биднийг хүчээр Байнгын хорооны хурал хуралдуулаад өөрчлөлт оруулах юмнууд гарах юм шиг байна. Тийм учраас энэ хурлын протокол энэ тэрээ сайн тэмдэглээрэй. Гэж бодож байна. Би хэлэх үгээ дараа нь хэлнэ. 

Ингээд Ч.Хүрэлбаатар даргыг танилцуулахыг урьж байна. 

Ч.Хүрэлбаатар: - Эдийн засгийн байнгын хорооны гишүүдийн энэ оройн амар амгаланг айлтгая. 2017 оны төсвийн тодотгол, түүний дагалдсан хуулиуд. 2017 оны төсвийн хүрээний мэдэгдэл, 2018-2019 оны төсвийн төсөөлөл болон түүнийг дагалдах хуулиудыг Улсын Их Хурлаар хэлэлцүүлээд явж байгаа. 

Яг энэ хэлэлцүүлгийн явцад Концессын тухай хуульд оруулах гэсэн нэмэлт, өөрчлөлтийг Засгийн газар татаж авсан. Энэ үед улсын төсвийн тухай хууль болон бусад хуулиудад холбогдох өөрчлөлтүүд нь орсон байж байгаа. 

Тэгэхээр Улсын Их Хурлын дэгийн тухай хуулиар бол одоо байгаа гаргаж байгаа саналууд болон одоогийн хуулиуд нь хоорондоо зөрчилдөөнтэй тохиолдолд Төсвийн байнгын хороо тэр зөрчилдөөнийг арилгах зорилгоор хууль санаачилж оруулж болно гэсэн энэ заалтын дагуу бид нар хуулиудын хоорондын зөрчилдөөнийг арилгах зорилгоор энэ хуулийг санаачилж оруулж ирж байгаа. 

Тэгээд хуулийн төслийн өөрчлөлтийг Та бүгдэд өгсөн байгаа. Хэлэлцэж дэмжиж өгөхийг Эдийн засгийн байнгын хорооны гишүүдээс хүсэж байна. 

Д.Тэрбишдагва: - Хуулийн төслийн өөрчлөлтөд гишүүд юу авсан байлгүй дээ. Асуулт асуух гишүүд байвал асуултаа асууцгаая. Асуух асуулттай гишүүн. Б.Жавхлан гишүүнээр асуултаа дууслаа. Х.Болорчулуун гишүүн асуулт асууя. 

Х.Болорчулуун: - Энэ Засгийн газар Концессын тухай хуулийг оруулж ирээд эргээд татаж авсан ч гэж яригдаж байх юм одоо. Ер нь тэгээд энэ Концесс гэдэг маань ер нь юу болоод байна вэ? Бид нэг талдаа бол төсвөө бүрдүүлэх гээд ирэх оныхоо төсвийг бас нэг хэт их цоорхойгүй гаргах гээд ингээд л “Приус” машины татварыг хүртэл нэмж байгаад ажиллаж байгаа шүү дээ. 

Гэтэл Засгийн газар дээр концесс гэсэн нэрээр одоо баахан тооцоо судалгаа муутай тийм ажил, үйлчилгээг эрх олгосон дуулдаж байна лээ. Хэдэн зуун тэрбумынх. Ер нь хэдэн концесс, хэдэн зуун тэрбум юм бэ? Миний сонссоноор бол ер нь 500, 600 тэрбум ч юм уу. Тэр орчим юм сонсогдож байх юм. Ийм байвал энэ чинь бас. Концесс гэдэг чинь бас төсвийн бас бүрэлдэхүүн хэсэг л байх ёстой. Тэгэхгүй бол нэг талдаа цоорхой үүсээд ингээд замбараагүй зардал гараад ингээд явах нь байна шүү дээ. Энэ тал дээр хариулна уу? 

Д.Тэрбишдагва: - Хэн хариулах юм? Засгийн газар хариулах юм уу? Б.Чойжилсүрэн хариулах юм уу? Асуултад хариулаачээ чи одоо. Хичнээн тэрбум долларын концесс явуулчихаад байгаа юм. Хичнээн тэрбум төгрөгийн концесс та нар хийгээд явуулчихаад байгаа юм гээд асуугаад байна шүү дээ. Тодорхой хариул. 

Б.Чойжилсүрэн: - 2012-2016 оны хооронд шийдлийн, шинэчлэлийн Засгийн газрын үед нийтдээ манай яг Сангийн яаман дээр бүртгэгдсэн 42 концесс байна. 1.8 их наяд төгрөгийн төсөвт дүнтэй. 

Д.Тэрбишдагва: - Хэдийг нь өгчихөөд байгаа юм? Х.Болорчулуун гишүүн тодруулаадахъя. Х.Болорчулуун гишүүний микрофоныг өгье. 

Х.Болорчулуун: - Бас эдийн засаг хямраагүй, тэр солонгороод сайхан байх үед бол концесс бол сайхан сонсогдож байсан юм. Бас урьдчилж хийгээд дараа нь төсвөөсөө авах боломжтой юм шиг сонсогдож байсан. Ер нь өмнөх Засгийн газрын үед бол бас концессыг сүүлдээ шуураад хамаа намаагүй энд тэндгүй дураараа юм хийсэн тал бий л дээ. Тийм ч учраас энэ бараг 2 их наяд руу дөхсөн концессын гэрээ хийгдсэн байх. 

Яг 2016 оноос манай Засгийн газар байгуулагдсанаас хойш хэдэн концесс, хэдэн төгрөгийн хэдэн концесс хийгдээд байгаа юм бэ? Гэрээ. 

Д.Тэрбишдагва: - Б.Чойжилсүрэн сайдын микрофоныг өгье. 

Б.Чойжилсүрэн: - Х.Болорчулуун гишүүн ээ. Энэ концессын асуудлыг Үндэсний хөгжлийн газар хариуцаж байгаа. Энэ хуулиас өмнө. Одоо хуулийн зохицуулалт орж ирэхээс өмнө Сангийн яамнаас одоо бүртгэл зөвшөөрөл авдаггүй байсан. Би Үндэсний хөгжлийн газраас тодруулаад танд эргэж мэдэгдье. 

Д.Тэрбишдагва: - Энэ Ж.Мөнхбат сайд хариулахгүй юм уу? Энэ чинь одоо Сангийн сайд нь концессынхоо талаар нэг ч үг мэдэхгүй байна гэдэг чинь одоо юу гэсэн үг вэ? Ж.Мөнхбат сайд хариулъя. 

Ж.Мөнхбат: - Шинэ Засгийн газар байгуулагдсанаас хойшхи бүлгийн хурал дээр бас танилцуулсан. Хичнээн концессын гэрээ байгуулагдаад явж байгаа вэ гэдгийг. Замын 2 гэрээ байгуулагдаад явж байгаа. Эрчим хүчний 2 концесс. Сургууль, цэцэрлэгийн 2 концесс. Ийм байдлаар явж байгаа. 

Сургууль, цэцэрлэгийн 1 концесс нь бол шүүхийн шийдвэртэй ирсэн. Нэг нь бол 74 цэцэрлэг барих тухай концесс зарлагдаад ингэж явж байгаа. Нөхцөл байдал бол иймэрхүү байж байгаа. 

За 8 сарын сүүл, 9 сарын үед бол Засгийн газраас энэ концессын саяны одоо Б.Чойжилсүрэн сайдын ярьсан ийм эмх замбараагүй байдлыг цэгцлэх үүднээс концессын бүх төрөл жагсаалтуудыг зогсоосон байж байгаа. Зогсоогоод 2020 оноос хойш төсвөөс одоо мөнгөө эргэж авах, 2020 оны хоёрдугаар хагасыг дуустал улсын төсөвт ямар нэгэн байдлаар дарамт болохгүй байх. Нэгдүгээрт. 

Хоёрдугаарт, өнгөрсөн Засгийн газрын үед байгуулагдсан концессын гэрээнүүд нь өндөр үнэтэй байсан учраас энэ үнийг нь бууруулсан ийм зарим нэг концессуудыг нь явуулъя гэсэн ийм шийдвэрийг Засгийн газар гаргасны үүднээс саяны миний ярьсан ийм концессын гэрээнүүд байгуулагдсан байж байгаа. 

Өнгөрсөн 4 жилийн хугацаанд нийтдээ 2.2 байхаа. Тиймээ. 2.3 их наяд төгрөгийн концессын гэрээ байгуулагдаж ингэж явсан юм билээ. Энийг цэгцэлсэн. Тийм учраас замын 2 концесс байгаа. Эрчим хүчний 2 концесс. Сургууль, цэцэрлэгийн 2 концесс. Ийм 6 концессыг бол Засгийн газар шийдвэр гаргасан байж байгаа. 

Д.Тэрбишдагва: - 6 гэрээ байгаа юм байна гэж ойлголоо. С.Чинзориг гишүүн асуултаа асууя. 

С.Чинзориг: - Хоёр гурван зүйл тодруулъя. Б.Чойжилсүрэн сайд Засгийн газрын Валютын сантай хийсэн гээд байгаа гэрээ хэлэлцээрт чинь энэ концесстой холбоотой, концессын харилцааг, зохицуулж байгаа харилцааг одоо бас боловсронгуй болгохтой холбоотойгоор тийм зүйл, заалт энэ гэрээнд орсон юм уу, үгүй юм уу? Нэг дэх асуудал. 

Хоёр дахь асуудал нь. Хэрвээ тэр концесстой холбоотой асуудал. Тэр Валютын сангийн гэрээтэй холбоотой асуудалд орсон юм бол Засгийн газар яагаад өргөн барьсан хуулиа татсан юм бэ? 

Гуравдугаарт, манай Ж.Мөнхбат дарга ч гэсэн яриад байсандаа. Нөгөө 2017 оны төсөв хэлэлцэж байх үед бид концессыг барих, шилжүүлэхээр бол концесс ерөөсөө явуулахаа болъё. Барих, ашиглах, шилжүүлэхээр одоо концессоо явуулна гээд бүлэг дээр тогтсон шүү дээ. 

Тэгэхээр одоо манай Засгийн газраас байгуулсан энэ концессууд маань яг одоо тэр бүлгийн шийдвэрийн дагуу барих, ашиглах, шилжүүлэхээр хийсэн ийм концесс гэж ойлгож болох уу гэсэн ийм гурван зүйл байна. 

Д.Тэрбишдагва: - Б.Чойжилсүрэн сайдын микрофоныг өгье. 

Б.Чойжилсүрэн: - С.Чинзориг гишүүний асуултад хариулъя. Валютын сантай хийж байгаа гэрээний нөхцөлд концессын талаар хэд хэдэн арга хэмжээ тусгагдсан. Тухайлбал, одоо урьд нь байгуулагдсан концессууд бүгдэд нь аудит хийнэ. Аудитын шалгалтаар гарахаар зарим, урьдын байгуулсан концесс дунд янз янзын нөхцөлүүд байгаа. Тухайлбал, 1 километр замын өртөг концессоор жишээлбэл жирийн улсын төсвийн хөрөнгө оруулалтаар бол 600-гаас 800 сая төгрөг байдаг бол зарим концесс дээр 1 километр замыг 3 тэрбум хүртэл хийсэн тийм гэрээнүүд байгаа юм билээ. Тийм учраас бид нар аудитын шалгалт оруулна. Түүний дараа төлбөрийн асуудлыг ярина гэж тохирсон. Нэг. 

Өчигдөр Төсвийн байнгын хорооны хоёрдугаар хэлэлцүүлэг нэлээн сунжирч явагдсан. Энэ хооронд Засгийн газар хуралдаад Концессын хуулийг төсвийн тодотголыг дагалдан өргөн барьсан хуулийг татах шийдвэр гарсан байна. 

Д.Тэрбишдагва: - Ж.Мөнхбат сайдын микрофоныг өгье. 

Ж.Мөнхбат: - Засгийн газар Концессын хуулийн төслийг би татах болсон шалтгаан гэвэл энэ хэлэлцүүлгийн явцад Улсын Их Хурал дээр Байнгын хороод дээр нэлээн шүүмжлэл өрнөсөн. Тэр ямар шүүмжлэл өрнөсөн бэ гэхээр концессын асуудлыг эрхэлсэн төрийн төв байгууллагаас бүх яамд руу ингээд эрхийг нь шилжүүлж задалж байгаа нь буруу байна гэсэн ийм асуудал яригдаад. Энийг одоо бас ярилцаж Улсын Их Хурлын удирдлагын түвшинд, Засгийн газрын Ерөнхий сайдын түвшинд ярилцсаны үндсэн дээр одоо энийг татъя гэдэг ийм шийдвэр гараад ингээд өчигдөр бол Засгийн гарын хуралдаанаар татсан байж байгаа. Ойлголцол зөвшилцлийн дагуу татсан байгаа. 

Концессын тэр нөгөө нэг түрүүн ярьсан 5, 6 гэрээний хувьд бол нэг нь бол шүүхийн шийдвэртэй. Өөрөөр хэлэх юм бол 72 сургууль, цэцэрлэгийг барина гэдэг концессын асуудал шүүхийн шийдвэртэй явсаар байгаа Дээд шүүхийн шийдвэрийн дагуу энэ гэрээ байгуулагдаад явж байгаа. 

За замын нэг концесс бол улсын төсвөөс нэг ч төгрөг эргэн төлөгдөхгүйгээр гэрээ нь байгуулагдаад ингээд явж байгаа нэг ийм төсөл байж байгаа. Нэг нь бол бас одоо 76 цэцэрлэг барина. Хүүхдийн цэцэрлэг барина гэсэн. 9 дүүрэг, 21 аймагт 76 цэцэрлэг барина гэсэн ийм концесс явж байгаа. 

Бусад концессууд бол 2020 он хүртэл улсын төсвөөс ямар нэгэн байдлаар мөнгө төгрөг авахгүй, улсын төсөвт дарамт болохгүйгээр явах. За одоо улс орны хөгжил, нийгэмд зайлшгүй хэрэгтэй гэсэн ийм концесс 3 төсөл байж байгаа. 

Д.Тэрбишдагва: - Тодруулах уу? С.Чинзориг гишүүний микрофоныг өгье. 

С.Чинзориг: - Тийм. Бид бүлэг дээр ярихдаа төсөв хэлэлцэж байхад ер нь бол барих, шилжүүлэхийг бол болъё. Барих, ашиглах, шилжүүлэхээр л концесс явуулъя гээд л тэгээд одоо тогтсон гэж ойлгоод байгаа шүү дээ. Тэгээд арай өөр л яваад байгаа юм байна л даа. 

Д.Тэрбишдагва: - Энэ дээр тайлбар байна уу? Ж.Мөнхбат сайд. 

Ж.Мөнхбат: - Засгийн газар дээр энийг ярьж байгаад Засгийн газрын шийдвэр гарсан юм. Энэ шийдвэр бол 2020 он болтол, өнгөртөл. 2020 оны хоёрдугаар хагас хүртэл улсын төсөв дээр ямар нэгэн хүндрэл болохгүй, улсын төсвөөс нэг төгрөг эргэн төлөгдөхгүй байх. Улс орны одоо нийгэм, эдийн засгийн хөгжилд шаардлагатай гэсэн зарим нэг концессын зүйлийг бол явуулах нь зүйтэй гэсэн ийм Засгийн газрын шийдвэр гарсан. Энэний дагуу бол саяны миний ярьсан концессын гэрээнүүд хийгдсэн. 3 концессын асуудлыг ярилаа би. 6 концессоос. Нэг нь бол улсын төсвөөс нэг ч төгрөг эргэн төлөгдөхгүй асуудал байгаа. Нэг нь шүүхийн шийдвэртэй. Нэг нь 76 хүүхдийн цэцэрлэг барих ийм асуудал байгаа. 

Д.Тэрбишдагва: - М.Оюунчимэг гишүүн асуултаа асууя. 

М.Оюунчимэг: - Бид нар одоо ийм орой 11.00, 12.00 хүртэл хуралдаж байгаа. Энэ юу хэлэлцэв, юу болов гэдэг бол маргааш бүхий л хэвлэл мэдээллийн байгууллага, бүхий л хүмүүсийн анхаарал татна. Тийм учраас бид нар бас зөв мэдээллүүдийг өгөх хэрэгтэй. 

Би зүгээр Засгийн газрын Хэвлэлийн албаны даргаар 3 жил ажиллаж байхад энэ яг хуультай холбоотой хууль татах болохоор Засгийн газар хуралдаж байгаад яг чухал ингэх үү, яах вэ гэж ярилцаж байгаад эргүүлж татдаг. Тэгэхээр Концессын хуулийг эргүүлж татах болсон яг шалтгааныг ойлгосонгүй. Тэгээд одоо өнөөдөр буцаад ингээд оруулж байгаа нь. 

Тэгэхээр зөвшилцөж татсан гэхээр. Зөвшилцөхөд яг бүх сайд нар байсан уу? Тухайлбал, Сангийн сайд та зөвшилцөлд оролцсон уу? Энэ яагаад ийм болох болсон юм бэ гэдэгт би нэгт хариулт авмаар байна. 

Хоёрт нь, сая барих, шилжүүлэх гэдгээр бас ингээд л эргэлзээ төрүүлж байна л даа. Замын, эрчим хүчний. Хоёрт, сургууль, цэцэрлэг гээд 6, 7 юм байна. Яг нэрээр нь сонсож болох уу? Ямар компани. Замынх дээр ямар компани байгаа юм? Эрчим хүчин дээр ямар компани байгаа юм? Сургууль, цэцэрлэг нь ямар компани хаана байгаа юм гэдэгт хариулт өгөөч? 

Д.Тэрбишдагва: - Эхлээд Б.Чойжилсүрэн сайд асуултад хариулъя. 

Б.Чойжилсүрэн: - Сая Ж.Мөнхбат сайд. М.Оюунчимэг гишүүний асуултад хариулъя. Сая..

Д.Тэрбишдагва: - Энэ татаж авахад оролцсон юм уу? Өөрөө оролцсон юм уу? Санал энэ тэр оролцсон юм уу? Засгийн газрын гишүүний хувьд гээд их тодорхой асуулт асуусан шүү дээ. Хариулчих л даа.  

Б.Чойжилсүрэн: - Өчигдөр 12.00 цагаас Засгийн газар хуралдсан. Төсвийн байнгын хороон дээр төсвийн тодотголын хоёрдугаар хэлэлцүүлэг явагдаж байсан учраас би Засгийн газрын хуралдаанд сууж чадаагүй. Төсвийн байнгын хорооны хуралдаан дээр байсан. Намайг байхгүй байхад ийм шийдвэр гарсан байна. 

Д.Тэрбишдагва: - Байхгүй байсан юм уу? За Ж.Мөнхбат сайд хариулъя. 

Ж.Мөнхбат: - За татаж авахтай холбоотой асуудал бол одоо би хамт байж байгаад ярилцсан албан тушаалтнуудыг нэрээр нь одоо хэлэх үү? Одоо шаардлагатай гэвэл. Улсын Их Хурлын удирдлага, Ерөнхий сайд, олонхийн бүлгийн дарга. За энэ хүмүүсийн Төсвийн байнгын хорооны дарга нарын түвшинд одоо уулзалт ярилцлага болсон юм билээ. 

Тэгээд энэ дээр Улсын Их Хурлын дарга, Ерөнхий сайд бид нар ярилцаад Ерөнхий сайд бол төсвийнхөө асуудлыг Концессынхоо хуулийг татаж авна гэдгээ. Ч.Хүрэлбаатар дарга аа. Би зүгээр хариултаа хэлчихье. Та зүгээр сонсчих. Улсын Их Хурлын удирдлага, Засгийн газрын удирдлага сууж байгаад энэ асуудлаа яриад татаж авна гэдгээ Ерөнхий сайд албан ёсоор илэрхийлсний дагуу өчигдөр Засгийн газрын хуралдаан дээр энэ Концессын тухай хуулийг татаж авсан. 

Үндэслэл нь. Үндэслэл нь юу болсон бэ гэхээр энэ дээр Улсын Их Хурлын дарга, Ерөнхий сайд, намын олонхийн бүлгийн дарга байсан. За би одоо албан ёсоор хэллээ. 

Дээрээс нь татаж авах үндэслэл болсон юу вэ гэхээр концессыг яам яамд руу тарааж байгаа нь буруу байна гэсэн шүүмжлэл өнгөрсөн долоо хоногт их гарсан. Үүнтэй холбоотойгоор концессыг эрхэлсэн төрийн төв байгууллага. Өөрөөр хэлэх юм бол Ерөнхий сайдынх нь харьяалах асуудлынх нь хүрээнд байлгах нь зүйтэй гэсэн ийм шийдвэр гарсан. Энийг өчигдөр Улсын Их Хурал баталсан. Хууль санаачлагчид нь буцаасан шүү дээ. Засгийн газрын  тухай хуульд өөрчлөлт оруулах асуудал дээр. Ийм байдлаар шийдвэрлэгдсэн гэдгийг хэлье. 

Тэр нэршлээр нь хэлж болно. “Рич Мон бюлдинг” компани гээд. 72 юуны асуудал байж байгаа. Сургууль, цэцэрлэгийн асуудал байж байгаа. Энэ бол ихэнхи нь Улаанбаатар хотод баригдах. Энэ бол 2015 оны үед бараг шийдэгдсэн ийм асуудал. Шүүхээр явсаар байгаад шүүхийн шийдвэрээр орж ирж байгаа. 76 цэцэрлэг барих асуудал байж байгаа. 

“Хос мөнгөн зам” гэж Завхан аймгаас Увс аймгийг дамнасан ийм 130 километр замын гүйцэтгэл нь 80.0 хувьтай явсан ийм асуудал байж байгаа. 

Дорноговь аймгийн Дэлгэрэх сумыг Сайншандтай холбосон 130 километр замын асуудал байж байгаа. 

Оюу Толгойгоос Дорноговь аймгийн 2 сумыг дамнасан эрчим хүчний шугам татах ийм концессын төсөл байж байгаа. 

Чойрын бас эрчим хүчний станцын төсөл байж байгаа. Ийм төслүүд байгаа. 

Д.Тэрбишдагва: - Байнгын хороон дарга дээр асуусан. Ч.Хүрэлбаатар даргын микрофоныг өгөөдөх. М.Оюунчимэг гишүүний асуултад хариул. 

Ч.Хүрэлбаатар: - М.Оюунчимэг гишүүний юун дээр гарлаа. Гэхдээ Ж.Мөнхбат сайд аа, андуурах шиг боллоо. Би тэр хүмүүс сууж энэ хууль татна гэж байхад чинь байгаагүй. Өөрөө анх хэлэхдээ тэнд намайг Ч.Хүрэлбаатар байсан гэж. Төсвийн байнгын хороон дарга байсан гэж. Бас ингэж хаа хамаагүй худлаа ярьж болохгүй. Нэгдүгээрт. 

Тийм учраас энэ хуулийг татаад тэр Олон Улсын Валютын Сантай байгуулах гэж байгаа гэрээгээ эрсдэлд оруулах хэмжээний шийдвэр гаргадаг хүн бол би биш ээ. Энэ Концессын тухай хуулийн тухай энэ асуудал энэ завхрал яваад байгааг бол би энэ түрүүчийн долоо хоногт болсон Төсвийн байнгын хороон дээр анх асууж лавласан юм. Тэгэхэд энэ Сангийн сайд нь нэг концесс гэж хэлсэн. Дараа нь энэ яамны хүн нь орж ирээд 3 гэсэн. Тэгж явсаар байгаад одоо 6, 7 хүрч байгаа юм байна. 

Энэ чинь төсвийн сахилга бат энэ чинь иймэрхүү л юмнаас эхлэлтэй шүү дээ. 2012-2016 оны хооронд бид нар яг л иймэрхүү зүйлүүдийг л шүүмжилдэг байсан. Төсвийн сахилга батгүйгээс болж. Энд тэндээс гэв гэнэтийн гэрээнүүд гарч ирсээр байгаад л энэ улс орон өрөнд орсон шүү дээ. 

Энэ саяын дүнгүүдийг нэмээд үз. 700.0 тэрбум хүрэхээр л сонсогдож байна. Үүнийг Улсын Их Хурлын хяналтад оруулъя гэдэг ийм л хуулийн өөрчлөлтийг бид нар би өргөж барьчихаад одоо та бүгдээр хэлэлцүүлээд сууж байна. Хаана ямар гэрээ нь болохоо байчихаад, юу байгуулагдаад байгааг бид нар мэдэхгүй байна шүү дээ. Асуугаад, ямар компани хийж байгаа юм, хаана хийсэн юм, ямар учиртай юм гээд Их Хурлын гишүүд чинь асуугаад. Алаг эрээнээр нь болтол зурчихаад энэ хүмүүс яваад байна шүү дээ. 

Тэгээд энийг бид нар Их Хурлынхаа хяналт дотор оруулж ирээ л гэдэг ийм хуулийн өөрчлөлтийг энэ Төсвийн байнгын хороо санаачлаад явж байгаа юм. Ямар ч их эсэргүүцэл тулгардаг юм. Энийг бид нар юмыг ил тод болгоё, төсвийг сахилгатай байлгая гэсэн ийм л зорилго тавьсан юм. Тал талаас нь эсэргүүцээд, хувь хүн рүү нь ч гэсэн дайраад байх юм. Бид нар ингэж асуудалд хандаж болохгүй шүү дээ. Ийм учраас Их Хурлын гишүүд минь энийг сайн асууж байгаад үүнийгээ одоо дэмжээд яваад өгөөчээ. Ингэхгүй бол одоо Төсвийн байнгын хороон дээр хэлэлцэгдээд, Их Хурал дээр хэлэлцэгдсэн олон олон хуулиудтай энэ чинь зөрчилдөөд байна гэдгийг л би дахиж хэлмээр байна. 

Д.Тэрбишдагва: - Ж.Мөнхбат сайд. 

Ж.Мөнхбат: - За би энэ нөгөө Концессын тухай хуульд нэмэлт, өөрчлөлт оруулж байгаа хуулийн заалтын асуудлаар л асууж байгаа юм л даа. Дэгийн тухай хууль дээр төслийн анхны хэлэлцүүлгээр санал хурааж шийдвэрлэсэн зарчмын зөрүүтэй санал нь бусад хуулийн заалттай зөрчилдвөл Байнгын хороо эцсийн хэлэлцүүлэгт бэлтгэхдээ холбогдох бусад хуульд нэмэлт, өөрчлөлт оруулах хуулийн төслийг хамтад нь хэлэлцүүлж болно гэсэн ийм хуулийн заалт байгаа. Тийм ээ. Ч.Хүрэлбаатар дарга аа. Энэний дагуу орж ирж байгаа гэж ингэж ойлгож байгаа. 

Гэхдээ энэ бол Байнгын хороон дээр зарчмын зөрүүтэй санал гаргасан гишүүний зарчмын зөрүүтэй саналыг үндэслэн үндсэн нөгөө гол хуульд нь өөрчлөлт оруулж байгаа асуудал биш биз дээ. Саяны заалтын дагуу орж ирж биз дээ гэдгийг асууж байгаа юм. Тодруулж байгаа гэсэн үг. 

Д.Тэрбишдагва: - Ч.Хүрэлбаатар дарга хариулъя. 

Ч.Хүрэлбаатар: - Улсын Их Хурлын хуралдааны дэгийн тухай хуулийн Хорин зургаагийн 3 дээр. 3 дахь заалт байхаа. Ц.Цолмон дарга аа. Хорин гурвын 5-ыг үндэслээд энийг оруулж ирж байгаа. 

Яагаад вэ гэхээр хуулийн төслийн хэлэлцүүлгийн анхны хэлэлцүүлгийн үеэр одоо гарсан тэр санал нь бусад хууль тогтоомжтой зөрчилдөж байвал тэр хуулийн зөрчлийг арилгах үүднээс тухайн Байнгын хороо одоо хуульд өөрчлөлт оруулах саналыг санаачилж хэлэлцүүлж болно гэсэн заалтыг үндэслэж бид нар энэ асуудлыг оруулж ирж байгаа юм. 

25.6-гийн. 25.6 билүү? 23.6 нь байхаа. Дараагийнх нь заалт нь 23.6. 23.6 дээр болохоор тухайн асуудлыг эрхэлдэг Байнгын хороонд одоо энэ асуудлаа бид нар танилцуулах үүрэгтэй. Ингээд концессын гэрээ бол Эдийн засгийн байнгын хороо хариуцдаг учраас төсвийн хэлэлцүүлгийн үеэр гарсан энэ хуулийн зөрчилдөөнтэй асуудлуудыг арилгахын тулд, Засгийн газар концессынхоо гэрээг татаж авснаас үүдсэн учраас энэ зөрчилдөөн үүссэн учраас энэ зөрчилдөөнийг арилгахын тулд Төсвийн байнгын хороо энэ хуулийн төслийг санаачлаад Эдийн засгийн байнгын хороо, эрхэлж байгаа Эдийн засгийн байнгын хороондоо асуудлыг оруулж ирж байгаа. 

Гол зорилго нь мөн ялгаа байхгүй энэ концесс гэдэг зүйлийг. Ялангуяа “барих, шилжүүлэх” буюу дараа улсын төсвөөс хэдэн зуун тэрбум төгрөгийн санхүүжилт хийгддэг энэ гэрээг Улсын Их Хурал хяналтдаа авах ёстой гэсэн энэ зарчмаар. Дээр нь Засгийн газрын түвшинд энэ төсөв, санхүүгийн асуудал эрхэлсэн төрийн захиргааны төв байгууллага нь өөрсдөө үүнийгээ мэддэг байх ёстой. Зөвшөөрлөө өгдөг байх ёстой гэсэн энэ өөрчлөлтийг нь, холбогдох өөрчлөлтүүдийг нь оруулж ирж байгаа. 

Жагсаалтыг нь Улсын Их Хурал батална гэсэн холбогдох заалтаа оруулж ирж байгаа. Энэ бол үндсэндээ Монгол Улсын төсвийн сахилга батыг сайжруулах, ил тод байдлыг хангахад хэрэгтэй ийм хуулийн өөрчлөлт юмаа гэдгийг би дахиад хэлье. 

Д.Тэрбишдагва: - Б.Жавхлан гишүүн асуух уу? Б.Жавхлан гишүүний микрофоныг өгье. 

Б.Жавхлан: - Та бүхний энэ оройн мэндийг эрье. Ойлгох гээд нэлээн хичээгээд байна. Тэгээд сүүлийн хоёр хүний ярьж байгаагаас бас жаахан ойлгохгүй болоод ирлээ. 

Өчигдрийг хүртэл болсон үйл явдлуудыг сонслоо. Нэлээн ойлголт авлаа. За яг одоо болж байгаа зүйлийг нь тодруулж асуумаар байна. За сая ингээд энэ танилцуулгыг Төсвийн байнгын хорооны дарга танилцууллаа. Бодвол өөрөө дэмжиж байгаа учраас энийг ингээд хэлэлцүүлэх гээд танилцуулж байна гэж ойлголоо. Тэгвэл Засгийн газар дээр Сангийн яам, Хэрэг эрхлэх газрын дарга нар төлөөлж байж байна. Одоо яг энэ эцсийн байдлаар та гурав яг санал нэгдээд нийлээд оруулж ирээд танилцуулаад батлуулъя, дэмжүүлье гэж байна уу? Эсвэл дахиад энэ дээр саналын зөрүүтэй бас ийм байгаа юм уу? Тэгж нэг тийш нь болгож сонсохгүй бол дахиад маргааш юу болох нь бас аягүй тодорхойгүй үлдэх нь. 

Тэгээд бид нар ингээд сүүлийн үед нийгмийг ингэж Олон Улсын Валютын Сантай асуудлаар холбогдуулж шуугиулж шуугиулчихаад эцэст нь ийм байдлаар асуудлаа хүндрүүлэх юм бол ёстой нөгөө нуухыг нь авах гэж байгаад нүдийг нь сохолно гэдэг шиг тийм юм руугаа яваад орох вий гэж би санаа зовж байна одоо. 

Тэгэхээр та гурав энэ дээр “тийм”, “үгүй” гээд товчхон яг нэг тийш нь болгоод нэг хариулаад өгөөч. Тэгээд дараа нь дэмжих эсэхээ шийдмээр байна. Хэрвээ үнэхээр яг гурвуулаа нэгдээд ингээд оруулж ирж байгаа бол гишүүд минь энийг нь дэмжээд явуулчихъя гэж би хүсэж байна. 

Д.Тэрбишдагва: - Ч.Хүрэлбаатар дарга хариулъя. 

Ч.Хүрэлбаатар: - Би Б.Жавхлан гишүүний энэ асуусан асуултын зарчмын зөв зүйтэй асуултаа гэж ойлгож байгаа. 

Одоо би яг энэ өөрчлөлттэй холбоотой асуудлаар Улсын Их Хурлын дарга, Ерөнхий сайд, Улсын Их Хурал дахь Монгол Ардын Намын бүлгийн дарга, Сангийн сайд, дээр нь одоо би дуудагдаж очсон. Тэгээд энэ асуудлыг ярилцаж байгаад энэ 28-ны захирлуудын зөвлөлөөр, Олон Улсын Валютын Сангийн захирлуудын зөвлөлөөр орох энэ 28-ны хуралдаанаас өмнө гэхээр цаг нэлээн давчуу болчихлоо. Үндсэндээ бид нарт хэдхэн цагийн зөрүү, зай байгаа байхгүй юу. Ийм үед Засгийн газар татаж авсан хуулиа буцаагаад өргөн барихаар дахиад нөгөө хэлэлцэх эсэхийг нь шийдээд, нэлээн хэдэн хуралдаануудаар яваад ингээд цаг алдах юм байна гэж үзээд энэ Төсвийн байнгын хороо энэ өөрчлөлтийг одоо буцаагаад санаачлаад оруулчихвал илүү цагт хэмнэлттэй юм байна. Энэ дээр процедурын буюу дэгийн асуудал гарахгүй юм байна гэж үзэж бид нар энэ Улсын Их Хурлын Тамгын газрын хуульчидтай ярилцаж байгаад энэ хэлбэрээр оруулж ирж байгаа. Өөрөөр хэлбэл одоо Ерөнхий сайд, Засгийн газрын зүгээс бол Ерөнхий сайд, Сангийн сайд байсан. Их Хурлын бүтцийн зүгээс Их Хурлын дарга, Улсын Их Хурал дахь Монгол Ардын Намын бүлгийн дарга, тэгээд Төсвийн байнгын хорооны дарга гэсэн ийм 5 хүний бүрэлдэхүүнтэй байж байгаад ярилцаж шийдсэн асуудлаа гэж би Та бүгдэд хэлье. 

Д.Тэрбишдагва: - За өөр хариулах хүн байхгүй юу? Засгийн газрын байр суурь чинь өөрөөр байгаа юм уу? Хэн хариулах юм? Б.Чойжилсүрэн хариулах уу? 

Б.Чойжилсүрэн: - Б.Жавхлан гишүүний асуултад хариулъя. Бид нар хуулийг нэгдүгээрт хуулийн зөрчилгүй батлах ёстой. Одоо Төсвийн байнгын хороон дээр батлагдсан зарчмын зөрүүтэй саналын томъёолол, хүчин төгөлдөр үйлчилж байгаа Концессын тухай хуулийн хооронд зөрчил үүсэж эхэлсэн. Тийм учраас сая Ч.Хүрэлбаатар даргын ярьсны дагуу Улсын Их Хурлын дарга, Ерөнхий сайд, манай бүлгийн дарга бид 5 сууж байгаад энэ шийдэлд хүрсэн. 

Д.Тэрбишдагва: - Нэгдсэн шийдэлд хүрсэн юм байна. Зүгээр Эдийн засгийн байнгын хороо. Хүлээж бай. Ж.Мөнхбат дарга үг хэлэх гээд байна уу? За Ж.Мөнхбат дарга. 

Ж.Мөнхбат: - Үгүй одоо ийм шийдэлд хүрсэн гэдгийг нь би одоо сая л сонслоо. Тэгээд би ямар сайндаа Ч.Хүрэлбаатар даргаас дэгийн хуулийн 23.5, 23.6 баримталж оруулж ирж байгаа юу гэдгийг нь асууж байгаа нь энэ. Тийм. Яг энэ заалтыг одоо баримталж оруулж ирж байгаа юм байна. 

Зүгээр Засгийн газар бол өчигдөр Улсын Их Хурлын удирдлагатай зөвшилцсөний дагуу бол энэ асуудлаа татаж авсан. Татаж авсны дараа шинэ нөхцөл байдал үүсээд энийг өргөн барих асуудал яригдсан. Засгийн газар бол дахин өргөн барих боломжгүй гэдгийг илэрхийлсэн. Тэгээд энэ заалтын дагуу асуудал орж ирж байгаа юм байна гэж ойлголоо. 

Д.Тэрбишдагва: - Б.Жавхлан гишүүн тодруулъя. 

Б.Жавхлан: - За ийм орой ч болоод ийм хариуцлагатай шийдэл гаргах гэж байгаа юм чинь саяын гишүүдийн, дарга нарын хэлсэн тайлбаруудыг эцсийн шийдэл гэж ойлгож сонсож авлаа. Тэгээд энүүгээр нь дэмжээд Байнгын хорооноосоо шийдвэр гаргаад явуулцгаая гээд гишүүдээсээ хүсэж байна. 

Д.Тэрбишдагва: - Дарга нар шийдчихсэн юм байна. Энэ Эдийн засгийн байнгын хороо чинь уг нь энэ асуудлыг ярих. Би. Намайг сая хурал л хий гэсэн. Би хурлаа удирдаж байгаа. Хурлаар хэрхэн шийдэхийг та бүхэн шийднэ. Харин тийм. Шийдчихсэн юм байна. 

Ер нь бол ингээд урьдчилаад шийдчихдэг юм байна. Тэгээд Эдийн засгийн байнгын хороогоор оруулж ирэх шаардлага ч байсан юм уу, үгүй ч юм уу гэдэг юм л сонсогдоод байгаа юм л даа. Тэгээд…, чи сая тайлбар өгсөн шүү дээ. Одоо би асууж болох уу? Миний асуултад тайлбараа хэлдэг юм байгаа биз. 

Ер нь бол яг өнөөдөр хуралдах ёстой юу гэдгийг чинь нэгдүгээрт энэ Б.Чойжилсүрэн чамаас асуух гээд байна. Заавал ч үгүй ер нь бол цагаан сар, шинэ жил, наадмын өмнө ингээд оройтож хуралддаг. Эсвэл ингээд шөнө орой болтол хуралдуулаад байдаг нь ямар шалтгаантай юм бэ? Олон Улсын Валютын Сангаас шахалтад оруулаад 2 цагийн дотор хэлэхгүй бол болохгүй ээ гэнэ үү, юу гэнэ вэ. Сая нэг тийм юм хэлэх шиг боллоо. Үгүй тэгвэл ийм шахаад орох байсан юм бол та нар завсарлагааны үеэр хуралдаж байхгүй яасан юм бэ? Завсарлагааны үеэр хуралдана хуралдана гэчихээд. Одоо яг ингээд л цагт нь тулгачихаад одоо өнөөдөр нэг тийм шахааны юманд оруулаад, тэгээд л Олон Улсын Валютын Сан тэгсэн, одоо ингэсэн тэгсэн гээд ингэж яриад. Энийг чинь бас эргэж харж үзэх юмнууд ч гэсэн байгаа шүү дээ. Ард түмний санал хүсэлтээр ч бас ярих юм байгаа. 

Тийм учраас энэ ямар учиртай юм бэ? Одоо 2 цагийн дараа ингээд шийдчихгүй бол болохгүй гэдэг чинь тэгээд яг одоо хаврын чуулган эхэлнэ. Тэдний өдөр болно. Яг тийм үед нь шахна гэсэн маягаар л сонсогдоод байна л даа. Би яагаад ингэж байна вэ гэвэл Эдийн засгийн байнгын хорооны даргын хувьд та бүгдийн ярьсныг чинь мэдэхгүй байгаа учраас. Нэгдүгээрт асууж байна. Энэ ямар учиртай юм. Хэдэн цагийн дараа шийдэх ёстой юм. Нэгдүгээрт энийг хариул. 

Хоёрдугаарт нь, Ч.Хүрэлбаатар дарга аа. Энэ одоо оруулж ирж байгаа хууль бол концессын асуудал эрхэлсэн төрийн захиргааны байгууллага гээд ингээд өөрчлөөд оруулаад ирж байгаа юм. Тэгэхээр сая та нар Төсвийнхөө хуулиар батлаад энэ юугаа баталчихсан. Гэтэл бол энэ асуудлыг орохоос өмнө концессын асуудал хариуцсан Байнгын хороо бол Эдийн засгийн байнгын хороо. Концессын асуудал эрхэлсэн төрийн захиргааны байгууллага нь концессын зүйлийн жагсаалтын талаархи саналаа боловсруулж Засгийн газарт хүргүүлнэ гэдгийг хэрвээ хасуулчихаад манай Байнгын хорооноос одоо иймэрхүү санал гарч байна. Тэгээд төсвийн хуулиар нь энийг оруулах гээд байна. Энийгээ хасаж болох уу гэж Байнгын хороотой, Эдийн засгийн байнгын хороотой зөвшилцөөд хэрвээ энийг хасуулсан бол надад асуух асуулт алга байна. 

Тэгэхгүй төсвийн хуулийг баталж хажуугийн саналаар оруулж ирж баталчихаад одоо Эдийн засгийн байнгын хорооны хэлэлцэх асуудлыг та нар энийгээ хасаж өгөөч гэхээр би ерөөсөө ойлгохгүй л байна л даа. Байгаа хууль нь. Одоо манай асуудлыг хариуцдаг хууль нь байж байхад Төсвийн байнгын хорооны саналаар төсвийн хууль батлагдаад одоо батлагдсан учраас хуулийн хооронд зөрчил гараад байна гэж ингэж яриад байгаа байхгүй юу. Гэтэл хуулийн хооронд зөрчил гарна гэдгийг та бүхэн мэдэж байгаа шүү дээ. Энэ концессын асуудал хариуцсан энэ асуудлыг бол Эдийн засгийн байнгын хороогоор оруулах ёстой гээд. Гэтэл үүнийгээ оруулаад ямар өөр газар өөр ертөнцөд Валютын сантай ярьж байгаа биш. Бид бие биенийгээ ойлголцдог одоо энэ хороонууд байж байхад яагаад Эдийн засгийн байнгын хорооны асуудлыг улаан цайм зөрчиж төсвийн хууль гарч ирчихээд одоо Эдийн засгийн байнгын хороо энэ асуудлаа хэлэлцэхээ болиоч гэж ингэж яриад байгааг чинь би ерөөсөө ойлгохгүй байна. Энийг бол манай Байнгын хороо хүлээж авах нөхцөлгүй. Яагаад гэвэл энийг чинь. 

Одоо ингээд хууль баталчихаад хүчээр үүнийгээ эсвэл зас, эсвэл одоо боль гэсэн ийм л асуудал гараад байна л даа. Энэ манай Байнгын хорооны хэлэлцэх асуудлыг жагсаалтад нь хууль нь байгаад байхад байгаа хуулийг нь зөрчиж хууль гаргачихаад одоо биднийг хуулиа өөрчил гэсэн ийм нэг асуудал яригдаад байх юм. 

Хоёрт нь, энэ одоо Улсын Их Хурал цаашдаа ч Үндсэн хууль энэ тэр яриад энэ Засгийн газар, Засгийн газрын гишүүн, Ерөнхий сайдын хариуцлагыг сайжруулна гээд энэ концессынхоо асуудлыг хариуцдаг тэр төрийн байгууллагууд байж байхад. 

Тэгээд одоо Засгийн газар, нийслэл, иргэдийн төлөөлөл гэж байхад Улсын Их Хурлын хяналтыг сайжруулах нэг талаасаа сайн байдаг. Тэрэнд би бас зарим талаар санал нэг. Нөгөө талаасаа урд өмнөх завхралууд бол ерөөсөө энэ Их Хурлын гишүүд лоббидож энд тэнд хяналтад ор гэсээр байгаад нөгөө приоритетээр нь орж үздэг. Хэн ч хамаагүй юмнууд орж ирж ингэж хууль юунд концессын гэрээ байгуулснаас болж баахан алдаанууд гарсан учраас. Би энэ Улсын Их Хурал гэдгийг одоо оруулж ирж байгаа саналыг чинь нэг талаасаа бол хяналт гэдгийг нь ойлгож байгаа. Нөгөө талаасаа энэ урд өмнө нь хийсэн алдаа чинь ахиад давтагдах юм биш үү. Ийм хоёр асуултыг би хэнээс, Ч.Хүрэлбаатар даргаас, Б.Чойжилсүрэн сайдаас би тэр асуултыг асууж байна. Б.Чойжилсүрэн сайд эхлээд хариулах уу? Ч.Хүрэлбаатар дарга хариулах уу? Ч.Хүрэлбаатар дарга хариулъя. 

Ч.Хүрэлбаатар: - Бид нар энэ дээр 2017 оны төсвийн тодотгол ярьсан. 2017 оны төсвийн тодотгол, төсвийн тодотголыг дагалдсан баахан хуулийн нэмэлт, өөрчлөлтүүд. Дараа нь 2017 оны төсвийн хүрээний мэдэгдэл, 2018-2019 оны төсвийн төсөөлөл болон түүнийг дагасан бүх хуулиудыг бүх байнгын хороо хэлэлцсэн. Түүний дотор Эдийн засгийн байнгын хороо энэ концессыг ч хүртэл бүгдийг нь хэлэлцсэн. Хэлэлцээд л дэмжээд явсан. Ийм асуудал. 

Зүгээр төсвийн тодотгол бол төсөвтэй холбоотой асуудлууд Төсвийн байнгын хороон дээр зангиддаг учраас л ийм асуудал үүссэн. Түүнээс биш та бүгд хуралдаад хэлэлцсэн шүү дээ энэ асуудлыг. Би тэр тусмаа орж ирээд Концессын тухай хуулийг та. Буцаая гэдэг санал та хэлсэн. Би хэрэггүй ээ. Ингэж одоо ийм иймэрхүү иймэрхүү концессын юмнууд байна. Энэ улсын төсвийн бүрэлдэхүүн хэсэг гэсэн Төсвийн тухай хуультайгаа нийцүүлээд төсөв дээрээ орж ирдэг. Их Хурлаараа жагсаалт нь орж батлагддаг ийм байх ёстой гэдэг зүйл хэлээд явсан. 

Та бид хоёр хэлэлцүүлэг хийсэн шүү дээ. Тэгээд одоо болохоор та гэв гэнэт хийгээгүй гэж яриад байх юм. Бид нар хэлэлцүүлэг хийгээд ороод гараад ирсэн л зүйл шүү дээ. Тэгээд тэр хэлэлцүүлгийн дараа Засгийн газар өөрөө хуулиа татсан учраас зөрчилдөөн үүсчихээд энэ зөрчилдөөнийг хамгийн богинохон хугацаанд гаргах арга нь энэ юмаа гэж одоо уг нь Ерөнхий сайд дээр, Ерөнхий сайд, Их Хурлын дарга, Сангийн сайд, бүлгийн даргатай ярилцаад орсон. Харамсалтай нь одоо Засгийн газрын Хэрэг эрхлэхийн газрын дарга бол Засгийн газар үүнийгээ татаж авахгүй ээ гэдэг юмыг хэлж байна. Энэ бол би одоо анх удаагаа сонслоо. Тэгэхээр одоо би бол гайхчихаад л сууж байна. Засгийн газар одоог хүртэл эсрэг байгаа юм болов уу гэж бодож байна. За гэхдээ энэ дээр бол одоо нэгэнт Их Хурлын бүтцүүд бид нар яриад шийдвэрээ гаргаад явах ёстой байлгүй дээ. 

Засгийн газар бол үгүй гэж байгаа юм байна гэж би Ж.Мөнхбат даргын хэлснээс сонссон. Зөв л гэж ойлгосон. Миний ойлголт буруу байгаасай гэж хүсэж байна уг нь. 

Д.Тэрбишдагва: - Б.Чойжилсүрэн сайд. Одоо өнөөдөр энийг батлахгүй бол яах юм? Ингэж цагт шахагддагийг. 

Б.Чойжилсүрэн: - Д.Тэрбишдагва даргын асуултад хариулъя. Валютын сан ер нь анхнаасаа хөтөлбөрийн хэлэлцээр хүнд явсан. Биднийг гуйгаад, хөтөлбөр хэрэгжүүлье гээд гуйгаад байгаа юм байхгүй байгаа. 

Бид нар Засгийн газар төсвийн тодотголыг 2 сарын 24-ний өдөр хэлэлцээд бэлэн болгосон. Тэгээд Улсын Их Хурлын удирдлагад танилцуулаад гишүүдийн ирц бас хангалтгүй байсан юм шиг байна лээ. Хаврын чуулганы эхний асуудал болгож хэлэлцье гэдэг ийм шийдвэр гаргаад явж байгаа. 

Тэгэхээр Та бүхнийг Улсын Их Хурлын гишүүд ээ, одоо бид нар улс орны хувьд тун чухал түүхэн шийдвэрийн өмнө ирж байгаа юм чинь өнөөдөр энийг баталчихаачээ гэсэн ийм хүсэлт байна. 

Д.Тэрбишдагва: - За саналаа хэлэх. Одоо асуулт дууслаа. Гишүүд саналаа хэлье. Санал хэлэх гишүүд байна шүү. За Ж.Мөнхбат гишүүнээр санал. М.Оюунчимэг гишүүнээр санал тасаллаа. Ж.Ганбаатар гишүүн саналаа хэлье. 

Ж.Ганбаатар: - За баярлалаа. За тэгээд дэмжих ёстой л байх л даа. Тэгэхдээ би бол за ер нь би одоо дүүрэгт ч тэр, хотод ч тэр, хувийн байгууллага ч тэр олон төсөв, олон зүйл баталж л байсан л даа. Тэгэхдээ зүгээр ойлголтын зөрүү аягүй их өндөр байх юм. Зүгээр ард түмнээсээ татвар авчихаад нэг л. За хэлье гэж байгаа боловч одоо хэл одоо үнэхээрийн ам таглаж байгаа зүйлүүд бол байна шүү дээ. 

Тэгэхээр зүгээр энэ бизнес эрхлэгч дээрээ өндөр татвар оногдуулчихаад тэгээд тэрнээсээ тэгээд л сүүлийн хэдэн хоног ингээд тойроод хэлж байгаа хэрүүлүүдийг сонсохоор зүгээр ой гутах ч гэдэг юм уу, ийм зүйл бол байна. 

Зүгээр ер нь төсөвгүйгээр амьдарч сураагүй хүмүүсийн л үйлдлүүд юм уу даа л гэж бодох юм. Төсөвгүйгээр амьдарч чаддаггүй л юм байх даа гэсэн л бодол төрөх юм байна шүү дээ. Тэгээд одоо концесс ч гэдэг юм уу, тендер ч гэдэг юм уу ийм зүйлүүдийг тойроод манай нам одоо ийм байдалтай байна гэдэг бол нэлээн л буруу. Одоо онцгүй л зүйл дээ. Миний бодож байгаагаас шал өөр л юм яригдах юм. 

Тэгээд түрүүн би Б.Жавхлан гишүүнтэй санал нэг байна. Бид нарт одоо мэдээлэл бол тэс дундаас нь өгч байгаа шүү дээ. Тэс дундаас нь өгч байна. Тэгээд тэс дундаас нь юмыг чинь бид нар тэс дундаас нь шал өөр ойлголттой болж байна. Анхнаас нь бид нарт мэдээллээр хангахгүй байна. Түрүүн би Улсын Их Хурлын чуулган дээр бас хэлсэн. Мэдээлэл өгөөч гэхээр интернэтээс ав гээд. Интернэт дээр тавьсан мэдээлэл үнэн байдаг юм бол үгүй тэгээд хүн лавлаад асууж байгаа шүү дээ. Хүн мэддэг зүйлээ ер нь өөрийнхөө мэдээллийг зөв байна уу гэдгийг батлаад асууж байгаа шүү дээ хүнээс. 

Тэгэхээр одоо Улсын Их Хурлын гишүүдэд өгч байгаа мэдээллээ интернэтэд тавиад баталчихдаг юм бол одоо бид нарт одоо юм яриад суугаад байхын ач холбогдол байдаг ч юм уу, үгүй ч юм уу. Ер нь төсвийг одоо хүнд хэцүү байгаа л гэж би ойлгож байгаа. Хүнд хэцүү байгаа. Хүнд хэцүү цаг үед Олон Улсын Валютын Сан туслаад бид одоо маш хүнд төсөв баталж байгаа учраас л одоо энэ татваруудаа нэмээд энэ цаг үед бизнес эрхлэгчдийн нуруун дээр ачаагаа үүрүүлээд эндээс даван туулна гэж би ойлгож байгаа шүү дээ. Тэгээд дундуур нь хэд хэдэн хүмүүс энийг завшина гэж. За би буруу ойлгосон байж магадгүй. Тэгэхдээ ийм зүйлүүд одоо гарч байгаа бол үнэхээр харамсалтай л байна. Гэхдээ би бол яах вэ энийг дэмжинэ. 

Д.Тэрбишдагва: - Б.Энх-Амгалан гишүүн үгээ хэлье. 

Б.Энх-Амгалан: - Бид нар чинь одоо эдийн засгийн нэлээн хүнд байдалд орчихоод тэгээд л энэ Валютын сантай тохиролцоо хийгээд л. Тэгээд Валютын сангийн хөтөлбөрт хамрагдаад нэг эдийн засгаа торгоогоод л, тогтворжуулаад л, төсвийн сахилга батаа сайжруулаад л, хэмнэлт хийгээд л. Тэгээд ер нь бол эдийн засгийн сахилга бат гээч юмыг маш сайн сайжруулах ийм үүрэг амлалт аваад л эцсийн байдлаар Сангийн сайд очиж тохироод л. Нэг ч үг үсэг, нэг ч хуудас, нэг ч цэг, таслал өөрчилж болохгүй гэсэн ирээд л яриад бид нар чинь одоо баахан юм хаслаа шүү дээ. 

Хилийн бүсэд ажиллах хүмүүсийнхээ нэмэгдлийг хаслаа. Оюутнуудынхаа зардлыг хаслаа. За тэтгэвэр, тэтгэмжийнхээ насыг уртасгалаа, татвараа нэмлээ. Тэгээд би Төсвийн байнгын хороон дээр сууж байхад бол Төсвийн байнгын хорооны дарга нэг зарчмын юм хэлж байсан санагдаж байна. Төсвийн хөрөнгө оруулалтаар юм нэмж хийхгүй шүү. Зарчмаа барина шүү. Төсвийн мөнгөөр одоо нэмж юм хийхгүй ээ. Яагаад гэвэл бид нар хэмнэлтийн зарчимд шилжиж байгаа гэдэг юм ярьж байсан санагдаж байгаа. Тэгээд одоо энэ чинь 700.0 тэрбум төгрөг. Бид нар маргааш гараад юу гэж тайлбарлах юм бэ. Ийм их мөнгөөр бид нар юм хийх гэж байна. Тэр хүмүүсээс юм татаж аваад эргүүлээд энэ талдаа ийм юм хийх гэж байна гээд яриад зогсож байвал энэ одоо олны шившиг болно шүү дээ. 

Өнөөдөр дутуу дулимаг бид нар тооцоолж оруулж ирчихээд өнөөдөр бас тэр чуулган дээр бөөн асуудал яригдлаа шүү дээ. Татаж авахгүйгээс болоод. Сүүлдээ бараг л бүгдээрээ л энэ Авлигатай тэмцэх газар мэдүүлэг өгөх шинж рүүгээ орлоо шүү дээ. Тэгэхээр ерөөсөө бид нар үүнийгээ жаахан хариуцлагатай байхгүй бол энэ болохгүй нь. Тийм учраас энэ дээр бол одоо асуудлыг ярихдаа бас нэг тийм Валютын сан гэдэг юмныхаа юмыг түрүү барихгүйгээр бас нэг бид нар ирээдүйд одоо энэ ард түмний өмнө хүлээсэн, ард түмний нэрийн өмнөөс сонгогдсон гэдэг үүрэг хариуцлагаа бас бодож одоо Эдийн засгийн байнгын хорооны гишүүдийг саналаа өгөөсэй гэж би хүсэж байна. Баярлалаа. 

Д.Тэрбишдагва: - Д.Дамба-Очир гишүүн үгээ хэлье. 

Д.Дамба-Очир: - Концессын хуулийг бүгдээрээ оруулаад батлаад явъя гэдгийг бүгдээрээ дээр дооргүй л ярьцгаасан шүү дээ. Засгийн газар ингээд татаад авсанд нь ойлгомжгүй байгаад байгаа байхгүй юу. Өнөөдөр ингээд л хэрүүл уруул дээр дооргүй ярьж байгаа нь Засгийн газар Концессын хуулийг татаж аваад. Эдийн засгийн байнгын хороонд хэлэлцэх эсэхийг нь шийдсэн шүү дээ уг нь. Концесс дээр. Концессоо аваад явъя гэсэн. Цэгцэлье гэсэн Концессыг. Гэтэл одоо ингээд Засгийн газар буцааж авч байгаа нь их ойлгомжгүй байгаад байгаа юм. Энэнээс болоод бүгдээрээ өнөөдөр юм ярьж байгаа юм яваад байгаа юм. 

Төсвийн байнгын хороо бол аргаа бараад л оруулж ирж байх шиг байна. Буцаагаад л. Яагаад гэхээр Олон Улсын Валютын Сангийн өмнө үүрэг хүлээсэн юм байна. Тэгэхээр ердөөсөө өнөөдөр бол ерөөсөө Төсвийн байнгын хорооны оруулж ирсэн саналаар л хэдүүлээ явахгүй бол Олон Улсын Валютын Сангийн тэр тавьж байгаа шаардлагыг нь биелүүлээд явахаас өөр аргагүй юм болов уу гэж бодож байгаа. 

Тэгэхээр дахиад л би хэлж байна. Засгийн газрынхан оруулж ирээд л болиулдаг. Буцаагаад л татдаг энэ юмнуудаа болих хэрэгтэй. Тэгээд энийг батлаад явахаас өөр арга байхгүй байхаа л гэж би бодож байгаа юм. Ямар, яалт ч үгүй тэгээд Төсвийн байнгын хороо бол оруулж ирж байгаа юм байна. Манай Ч.Хүрэлбаатар даргыг бол би ойлгож байна. Энийг батлаад л явахаас өөр арга байхгүй юм байна гэж би ойлгож байна. Тийм учраас энийг нь дэмжээд явъя гэж би гишүүддээ уриалах байна. За баярлалаа. 

Д.Тэрбишдагва: - За баярлалаа. Ж.Мөнхбат сайд. 

Ж.Мөнхбат: - За энэ Концессын хуулийн өөрчлөлтийг бол би саяны дэгийн тухай хуулийн асуудлаар орж ирж байна гэдгийг одоо сая мэдлээ. Энийг бол эсэргүүцээд байгаа юм байхгүй. Олон Улсын Валютын Сангийн энэ хөтөлбөрт ороход Засгийн газар хамгийн их орохын төлөө зогсож байгаа. Энэнийхээ эсрэг байж байгаа юм бол байхгүй. 

Зүгээр зарчмын ойлголтын хувьд бол ер нь бол би түрүүн хэлсэн. Концессынхоо хуулийг тат гэсэн. Татсан. Дараа нь дахиад өргөн барь гэсэн. Ийм асуудал бол одоо ямар тоглоом биш. Цаашдаа бас байж болохгүй байхаа гэж ингэж бодож байгаа. Ер нь зүгээр ганц гарц гаргалгаа нь бол саяны энэ дэгийн хуулийн 23.5, 23.6 мөн юм байгаа гэж ингэж ойлгож байгаа. Нэгдүгээрт. 

Хоёрдугаарт, зарим нэгэн гишүүний яриад байгаа шиг энэ концессын асуудлыг нууж хаагаад байгаа юм байхгүй. Сая 10-ны өдөр, нэг дэх өдөр бүлгийн хурал дээр энэ асуудал яригдсан. Тэгэхэд би хэлж байсан. Энийг ил гаргаад бүх гишүүдэд материалыг нь хүргүүлчихэж болно. 10-ны байдлаар. Тийм. Шаардлагатай гэвэл Их Хурлын гишүүд байвал надад хандаад. Би хүргүүлчихье. Энэ дээр бол ерөөсөө Засгийн газар бол асуудал. Харин энийг цэгцтэй болгохын төлөө Засгийн газар явж байгаа. 

Өнөөдөр 2017, 2018, 2019 оны улсын төсвөөс эргэн төлөгдөх нөхцөл байдал байхгүй байгаа. Бүгд 2020 он гарч байж улсын төсвөөс энэ концессоор явж байгаа зарим нэг зүйл бол эргэн төлөгдөх нөхцөлтэй байгаа. Сая зарим нэг гишүүн ярьж байна лээ. Яасан олон сургууль, цэцэрлэг. Үгүй бид нар ярьж байгаад л нэг хэдэн цэцэрлэг баръя гээд л ярьцгаасан шүү дээ. Тэрний зарчмын хүрээнд л шийдсэн юм шүү дээ. Ингээд л явж байгаа. Энэ дээр нэг их айхтар нууж хаагаад байх юм бол байхгүй. Улсын төсөвт нэг их айхтар дарамт болоод байгаа юм ч байхгүй. Энийг шаардлагатай гэвэл мэдээллийг нь өгье. 

Ер нь бол цаашдаа. Бид одоо өнгөрсөн 8 сараас хойш гурав дахь удаагаа төсөв хэлэлцэж байна. 2016 оны төсвийн тодотгол, 2017 оны төсөв. Одоо энэ тодотгол. Тэгээд тодотгол болгоноор ингээд нэг асуудал үүсдэг. Хэдхэн цөөхөн хүмүүс одоо гол дүрд тоглодог. Энэнээсээ болоод энийгээ тойрсон бөөн маргаан хэлэлцүүлэг болдог энэ юмыг бол цаашдаа одоо болих хэрэгтэй гэдгийг л би одоо зарчмын хувьд санал хэлмээр байна. 

Д.Тэрбишдагва: - М.Оюунчимэг гишүүн асуулт тавъя. 

М.Оюунчимэг: - Хөөе. Миний минут яваад байна. Юмаа дуусгая. Би түрүүн энэ Ж.Ганбаатар гишүүн, Б.Энх-Амгалан гишүүн хоёртой 100 хувь санал нэг байна. Үнэхээр би ч гэсэн дотроо аягүй эмзэг. Надад л лав гунигтай санагдаж байна. Яагаад гэвэл өчигдөр уржигдаржингаа бид нар хүүхдийн мөнгө, тэтгэвэр, тэтгэмж, нийгмийн даатгалын шимтгэл. Ер нь хүмүүстээ нэмсэн татвар бол дэндүү шүү дээ. Хувь хүний орлогын албан татвар. Тэгээд өнөөдөр нөгөө бизнес баялаг бүтээж байгаа, хүмүүсийг ажлын байраар хангаж байгаа хүмүүс маань ч ямар байдалтай байна. Тэгж тэгж бүгдийг нь хасах юмыг 100 хувиар бүгдээрээ хэлэлцчихээд харин концесс дээр ингээд шөнийн 12.00 хүртэл одоо нөгөө нэг юм давтагдах гээд байгаа юм уу, юу болоод байгаа юм. 

Өчигдөр бүлгийн дарга чуулганы индэр дээрээс өнгөрсөн 4, 5 жилийн алдааг засах тэр өнөөдрийн байдалд хүргэсэн. Энийг засахын тулд энийг хийж байгаагаа маш  ойлгомжтой ингээд л ярьсан. Гэтэл өнөөдөр одоо энд концесс болоод концесс тойрсон компаниудын тухай юм болоод. Тэр мэдээллийг өгч болно шүү дээ гээд яриад сууж байж болохгүй шүү дээ. Тэгвэл бид нарт урьдчилаад өгөх хэрэгтэй шүү дээ. Өгсөн бол ийм яриа гарахгүй шүү дээ. 

Яагаад сургууль, цэцэрлэгийнхэд. Одоо манай Чингэлтэй дүүргийн 124 дүгээр цэцэрлэг шүүхэдчихээд бас байж байгаа шүү дээ. Тэнд бол бүр 400-гаад хүүхдийн асуудал байж байхад тэгээд ямар нь ингээд явчихдаг. Гэхдээ энэ удаад нөгөө олон хүний татварыг нэмж, олон асуудал ингэж шийдэгдээд байдал хэцүү байгаа учраас энэ явж байна гэж би ойлгож байгаа. Тэгээд одоо концесс, концесс тойроод бас ингээд юм явагдаад байгаа ч юм уу, эсвэл үгүй ч юм уу. Хэн нь шударга, хэн нь шударга бус болоод байгаа юм шиг. 65-уулаа одоо ингэхгүй гэж бид ярьсан шүү дээ. Одоо тэр сая хэлж байгаа. Бас ингэж болох. Маргааш энэ өөрөөр эргэнэ. Бид нарын энд ингээд зүгээр бие бие рүүгээ хаясан үг буруу болоод явах вий. 

Яагаад гэвэл бид нар татвар нэмсэн шүү дээ. Өчигдөржингөө сууж байгаа баахан татвар нэмчихээд одоо харин мөнгөгүй гэж хэлснээ одоо концесс тойрсон асуудал болоод 700.0, 800.0 тэрбум төгрөгийн асуудал яригдаад унана. Энэ болохгүй ээ. Энэ өөрөө маш буруу ойлголт болно. Энэ бол шударга бус. Би л лав ийм юмыг хүсэхгүй байна. Бид нар 2020 он гээд л яриад байна. 2020 онд тэгээд л бүгд хариуцлага хүлээнэ шүү дээ. Бид нараас ард түмэн хариуцлага хүссэн. Бид хариуцлагатай байна гэдгээ бүгд энд тэндгүй ярьж тангараглачихаад одоо тэгээд дахиад концесс тойроод эргэлдээд. Болохгүй ээ. Ингэж болохгүй. Энэ аягүй муухай байна. Жаахан ичиж байна. Буруу ойлгоод тэгж байна уу. Эсвэл мэдээллийн зөрүү байгаа учраас тэгж байна уу. 

Би ч гэсэн сая л мэдээлэл авлаа. Даже татсаны дараа концессын асуудал хүртэл яригдчихаад байгаа юм уу энэ. Ойлгосонгүй. Ямар. Ингээд нэг аймаг руу баахан эрчим хүч, зам татах болчихоод байдаг. Уг нь бол зам, дэд бүтэц, эрчим хүчээ түр азная. Нэг жил ч гэсэн. Тэгээд тэр зайлшгүй сургууль, цэцэрлэгээ шийдчихье гээд бараг 76 цэцэрлэгийн асуудал яригдаж байсан чинь одоо зам, эрчим хүч рүү асуудлууд орохоор болсон бол. 

Бид мөнгөтэй л байгаа юм байна шүү дээ. Зам гээд. Тийм ээ. Зам жишээлбэл одоо орох шаардлага байсан, ийм боломж байсан юм бол яах гэж хүүхдийн мөнгөний тухай асуудал яригдаад байгаа юм. Тийм олон татвар нэмэх ямар хэрэг байсан юм тэгвэл. Тэгээд л энэ бас ингээд асуудал гарна шүү. Би ингэж байна. Миний ард зөндөө ийм бодолтой хүмүүс байгаа. Би одоо гэртээ очно. Манай нөхөр тэгж л угтана шүү дээ. Ингэж болохгүй ээ. Энэ бол аягүй болохгүй. Тэгэхээр энэ асуудлыг шийдээд. Их Хурал дээрээ байсан нь бараг зөв юм шиг байна шүү дээ ингээд бодохоор. 

Д.Тэрбишдагва: - Б.Жавхлан гишүүний микрофоныг өгье. 

Б.Жавхлан: - Байнгын хорооны дарга аа. Баярлалаа. Түрүүн оруулах гэсэн чинь амжаагүй юм. Та хоёр байж байх уу. Гишүүдийнхээ үгийг сонслоо. Ер нь саналууд давхцаж байна. Тэгээд тайлбаруудыг сонслоо. Баярлалаа. 

Тэгээд сая хаврын чуулган эхэлснээс хойш Олон Улсын Валютын Сантай холбоотой асуудлуудыг ярихад би ер нь ганц ч юм асуугаагүй, санал ч хэлээгүй. Яагаад вэ гэхээр Сангийн яамнаас оруулж ирсэн, Засгийн газраас оруулж ирсэн энэ хэлэлцээртэй холбоотой асуудлыг бүрэн дэмжиж байсан учраас. Цаг аваад яах вэ. Энэ нь аль болох хурдан явчихаасай гэж. 

Тэгээд эцэстээ нэг иймэрхүү байдлаас болоод гацаанд орохыг хармааргүй байна л даа. Тэгээд өчигдөр нэг эргэж буцсан юм байна. Өнөөдөр ингээд бүгдээрээ нэгдсэн байдалд саналаа нэгтгээд оруулж ирж байгаа нь ашгүй дээ гэж бодож байна. 

Зүгээр болсон асуудал, болсон процессууд дээр бол тал талдаа их сайн дүгнэлт хийх ёстой байх гэж бодож байна. Тэгээд ер нь том асуудлаа, том эрх ашгаа хараад энийг нь Байнгын хороон дээрээсээ дэмжээд явах нь зөв болов уу л гэж бодож байна. Тэгээд Их Хурлаар оруулаад энэ асуудлаа бушуухан явуулаад. 

Олон Улсын Валютын Сантай хэлэлцээр хийхэд их хүнд байдаг л даа. Би маш сайн мэднэ. Хэд хэдэн төсөл дээр цуг ажиллаж байсан, хэд хэдэн хөтөлбөрүүд дээр нь цуг ажиллаж байсан. Гүйцэтгэлийн үед ч гэсэн ямар хүнд байдгийг мэднэ. Тэгэхээр энд эхний даваан дээр ингээд бүдэрчихгүйхэн шиг энэ рүүгээ яваад орчихвол. Нөгөө мордохын хазгай болохгүй ингээд явчих нь зүйтэй байхаа гэж бодож байна. За баярлалаа. 

Д.Тэрбишдагва: - За баярлалаа. За би өөрийнхөө саналыг хэлчихье. Ингээд дараа нь санал хураана. 

За яах вэ, ер нь бол би зарчим ярьж байгаа. Маргааш өглөө хуралдаж болохгүй заавал ч үгүй шөнө хуралдах ёстой юм уу. Хоёр гурван цагт шахагдах ёстой юм уу. Олон Улсын Валютын Сангийн энэ том төсөлд оролцож байхад ингэж шахагдах байсан юм бол бид чуулганы завсарлагаанаар хуралдаж өшөө нухацтай ярих байсан гэх юм бол энэ татвар түрээстэй холбогдуулаад ярих юмнууд зөндөө л байсан. Тэгэхдээ одоо өнөөдөр бол ингээд шахагдаж байгаа юм байна л даа. Ингээд заавал ч үгүй хуралд гээд. 

Энэ дээр хоёр зарчмын асуудал байна л даа. Нэгдүгээрт нь бол энэ бүх Байнгын хороогоор хэлэлцэх хэлэлцэхгүйгээсээ гадна нэг Байнгын хорооны эрхлэх асуудлын хүрээнд байгаа асуудлыг санал гаргаж шийдчихээд дараа нь одоо аль байгууллагад нь харьяалагдах вэ гэдэг асуудлыг шийдэх ёстой. Би түрүүн хэлсэн. Концессын асуудал эрхэлсэн төрийн захиргааны байгууллага нь концессын зүйлийн жагсаалтын талаархи саналаа боловсруулж Засгийн газарт хүргүүлнэ гэж. Энэ асуудлыг Эдийн засгийн байнгын хороон дээр хариуцдаг. Гэтэл энэ асуудлыг манай Байнгын хорооны хэлэлцэх асуудлаас нь хасуулаад санхүүгийн төсвийн асуудал хариуцсан захиргаа буюу Сангийн яаманд хариуцуулж байгаа юм байна. Энийг нэг их эсэргүүцээд байх юм байхгүй. Ер нь зүгээр энэ хуулийхаа зарчмыг алдагдуулаад байгаад л би энэ зарчимд нь ингэж хэлээд байгаа юм. 

Одоо бол энэ дээр хоёр асуудал байна. Бид ер нь цаашдаа энэ Засгийн газартаа итгэж ажиллах уу, Засгийн газартаа итгэж ажиллахгүй юу гэдэг асуудал гарч байгаа юм байна. Тийм учраас Засгийн газар энэ концессынхоо гэрээг ерөнхийд нь базаад яг одоо эрэмбэ дараагаараа аль нь зүйтэй юм, аль нь олон ажлын байр бий болгох юм, аль нь үр дүн гарах юм гэдэг асуудлаа өөрөө шийдэх хариуцлагаа хүлээгээд явах уу, эсвэл Улсын Их Хурал авах уу гэдэг дээр санал оруулж ирж өнөө оройны хуралдаж байгаа асуудал бол Засгийн газраас биш Улсын Их Хурал давхар шийдэж хяналт тавъя гэдгийг бол. Ингэж ойлгож байна. 

Яах вэ Улсын Их Хурал урд өмнө нь шийдээд явсан. Улсын Их Хурал дээр шийдэх ёстой асуудлууд байдаг л байх. Тэгэхдээ Улсын Их Хурал дээр орж ирэнгүүт нь энэ нөгөө үр ашгийн тооцооноос гэлгүй асуудал бол одоо тойрог болгон руу хэрүүл болоод болдог. Энэ өнгөрсөн хэдэн жилийн жишээг өчигдөр бол бүлгийн дарга их тодорхой хэлж байна лээ. Тийм учраас одоо ингээд буцаад Улсын Их Хурал авах юм байна гэдэг нэг ийм асуудал гарч ирж байгаа. 

Хоёр дахь нь бол энэ Засгийн газрын Ерөнхий сайд нь хариуцаад, Ерөнхий сайдын дэргэдэх Эдийн засгийн хөгжлийн газар нь хариуцах юм уу, эсвэл Сангийн яам уу гэдэг асуудал орж ирээд Сангийн яам нь бол үүнийгээ хариуцах юм байна л даа. Уг нь бол үүнийгээ Сангийн яамны төрийн захиргааны. Санхүү, төсвийн асуудал эрхэлсэн. Үгүй үгүй. Санхүү, төсвийн асуудал эрхэлсэн төрийн захиргааны төв байгууллага зөвшөөрөл авч. Засгийн газраас зөвшөөрөл аваад Засгийн газар хурал дээр ороход. Би бас Засгийн газрын гишүүн байсны хувьд бол Засгийн газар дээр, хурал дээр ороход нь Засгийн газрын бүх яамд бол ингэж саналаа өгдөг л дөө. Ийм учраас энэ дээр би бол энэ харьцангуй зарчимгүй үйл ажиллагаа явагдаж хууль зөрчиж шөнө орой хуралдаж. Тэгээд дээрээс нь энэ Улсын Их Хурал, Засгийн газартаа итгэхээ больж байгаа энэ тэр бол тийм их таатай үзүүлэлтүүд биш л гэж харж байгаа. Миний өөрийн бодол шүү. Хүн болгон өөр өөрийнхөө тэгээд саналаа өгцгөөнө биз. 

Тийм учраас одоо саналаа Төсвийн байнгын хорооны оруулж ирсэн саналаар бүхэлд нь. Тус тусад нь хураахгүй ээ. Бүхэлд нь хураах юм байна. Тийм учраас. Төсвийн байнгын хорооноос боловсруулсан Концессын тухай хуульд нэмэлт, өөрчлөлт оруулах тухай хуулийн төслийг дэмжих нь зүйтэй гэсэн саналаар санал хураалт явуулъя. 

90.9 хувиар санал дэмжигдлээ. 

Байнгын хорооны санал, дүгнэлтийг Их Хурал дээр хэн унших вэ? Б.Жавхлан гишүүнээр уншуулчихъя. Б.Жавхлан гишүүн уншъя. За баярлалаа. 

Хуралдаан 1 цаг 01 минут үргэлжилж, 24 цаг 07 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ







Ц.АЛТАН-ОД
2

